
Vendim i Këshillit të Mediave të Shkruara të Kosovës ndaj 
ankesës së Demira Krujezi kundër portalit KoSSev 
 
 
Këshilli i Mediave të Shkruara të Kosovës në mbledhjen e 
tij të mbajtur më 18 dhjetor 2018, shqyrtoi ankesën e 
Demira Krujezi kundër portalit KoSSev lidhur me komentet në 
artikullin  “9 muaj nga vrasja e Oliver Ivanoviqit dhe ende 
nuk ka asnjë konfirmim se kush e urdhëroi, organizoi dhe 
kush e udhëhoqi vrasjen e tij”, botuar me 06.10.2018, dhe 
mori këtë 
 
 
 
 
 
 
                      V E N D I M  
  
 
 

- Ankesa nuk miratohet  
 
 
 



 
 
 
 

A R S Y E T I M I 
 
Në ankesë thuhet se “ky portal ndonëse ka shumë kujdes 
gjatë publikimit të lajmeve dhe përmbajtjes së lajmit, këtë 
herë një pjesë e komenteve ku lexuesit mund të shprehin 
mendimet e tyre rreth lajmeve kanë bërë shkelje. Disa prej 
komenteve që unë kam lexuar kanë pasur mesazhe dhe shprehje 
denigruese ndaj disa njerëzve në veçanti”.  
 
KMShK, pasi shqyrtoi ankesën, artikullin e përmendur dhe 
komentet, konstatoi se në këto komente nuk ka fyerje, por 
ka shprehje mendimesh lidhur me personalitetin e 
Ivanoviqit, andaj nuk gjeti se ka shkelje për të cilat 
pretendon ankuesja.  
 
Bazuar në atë që u tha më lartë, KMShK vendosi si në 
dispozitiv të këtij vendimi.  

